
INSTRUKSIES:
· Die vraestel bestaan uit TWEE afdelings:

►
Afdeling A bestaan uit vier opsteltipe vrae, waarvan TWEE beantwoord moet 


word.  Beantwoord Vraag 1 OF 2 EN Vraag 3 OF 4.  Opstelle moet nie met

opskrifte of puntsgewys geskryf word nie.

►
Afdeling B bestaan uit VERPLIGTE kort vrae.  Kandidate moet AL die kort vrae 
beantwoord.

· Die Addendum (bladsye 8 – 12) bevat inligting en illustrasies wat betrekking het op Afdeling B.  Dit word aanbeveel dat u hierdie Addendum losmaak en dit teenoor die betrokke vrae plaas vir maklike verwysing.

· Skryf so netjies en duidelik moontlik.

· Nommer alle antwoorde duidelik en korrek.




AFDELING A

OPSTELTIPE VRAE

Beantwoord TWEE vrae uit hierdie afdeling.  Beantwoord Vraag 1 OF Vraag 2 en Vraag 3 OF Vraag 4.


VRAAG 1

DIE ONTSTAAN VAN DIE SUPERMOONDHEDE : USSR

“Sedert sy aankoms vanaf Switserland het Lenin gewerk aan die implementering van die Bolsjewistiese beleid in Rusland.”

In die lig van hierdie stelling, verduidelik hoe Lenin beheer van Rusland in 1917 oorgeneem het.  Bespreek ook die belangrikste probleme waarmee die Bolsjewiste gekonfronteer is en die oplossings daarvoor tot en met 1921.
[60]

OF


VRAAG 2

DIE ONSTAAN VAN DIE SUPERMOONDHEDE : DIE VERENIGDE STATE VAN AMERIKA

President Franklin D. Roosevelt van die Verenigde State van Amerika het nie ’n duidelike idee en plan gehad hoe om die ekonomiese probleme van Amerika op te los nie.  Hy was egter doelgerig en aanpasbaar, en bereid om alle pogings aan te wend om die ekonomie te laat herstel.

Bespreek hierdie stelling met verwysing na die tydperk 1932 tot 1936.
[60]

VRAAG 3

INTERNASIONALE BETREKKINGE EN GEBEURE, 1945 TOT 1970 : DIE KOUE OORLOG IN EUROPA

In 1987 het Mikhail Gorbatsjof, die Sowjetleier, verklaar:

“Die tyd is ryp om standpunte oor buitelandse beleid, wat deur ’n imperialistiese uitgangspunt beïnvloed is, te laat vaar.  Nie die Sowjetunie of die VSA kan sy wil op ander afdwing nie.  Onderdrukking, omkopery, dwang en sabotasie werk net tot op ’n sekere stadium.  Op die langtermyn gesien sal grootmagpolitiek nie in staat wees om ander te domineer nie.  Daar is dus slegs een moontlikheid – verhoudings gebasseer op gelykheid.  Ons amal moet dit besef……  Dit dwing ons in elk geval om mekaar en ander te respekteer.”

(Vry vertaal uit:  Pape, Friedman and others:  Making History  Grade 12, bl. 172)


Gesien teen die agtergrond van gebeure en standpunte ná die Tweede Wêreldoorlog, dink u dat dit vir die USSR en VSA moontlik was om volgens Gorbatsjof se voorstel op te tree?  Motiveer u antwoord deur ’n deeglike bespreking van die standpunte en optredes van die USSR en VSA tussen 1945 en 1955 in Wes- en Oos-Europa.
[60]

OF


VRAAG 4

INTERNASIONALE BETREKKINGE EN GEBEURE, 1945 TOT 1970 : AFRIKA SEDERT DIE TWEEDE WÊRELDOORLOG

4.1 Bespreek die sterkpunte en swakhede van die Organisasie vir Afrika Eenheid en gee ook ’n uiteensetting van die doelstellings en beginsels van die OAE.

4.2
Watter rol behoort die OAE vandag te speel in die bekamping van VIGS in 
Afrika?  Bespreek kortliks.
[60]

TOTAAL VIR AFDELING A:
[120]

AFDELING B

VERPLIGTEND

NIE-OPSTELTIPE VRAE

VRAAG 5

Inligting en illustrasies wat betrekking het op Afdeling B kan in die Addendum op bladsye 8 tot 12 gevind word.  Skeur asseblief hierdie Addendum los vir maklike verwysing.

5.1 Kies uit elk van die volgende die regte antwoord en skryf dan slegs die letter langs die ooreenstemmende nommer in u antwoordboek neer, bv. 1A;  2B;  3C.

5.1.1
Toe Hitler in 1933 kanselier van Duitsland geword het, was ________ 

die visekanselier.

A. Bruning

B. Von Schleicher

C. Von Papen

D. Von Hindenburg

5.1.2 Die Italiaanse regering van 1929 was:

A. Die Facta-regering wat deur noodtoestand regeer het

B. Die Gioletti-regering in samewerking met die Fasciste Party

C. Die militêre diktatorskap van Benito Mussolini

D. ’n Konstitusionele monargie onder leiding van die Pous


5.1.3
Watter drie gebiede het Japan teen 1929 in die Stille Oseaan besit:

A. Shantoeng;  Korea;  Formosa

B. Shantoeng;  Formosa;  Suid-Sakhalin

C. Formosa;  Suid-Sakhalin;  die Fillipyne

D. Suid-Sakhalin;  Formosa;  Korea
(2)

(2)

(2)


5.1.4
Die “Zaibatsu” was die naam vir die

A. ryk nyweraars wat belang gestel het in die verkryging van nuwe gebiede om hul markte te vergroot.

B.
liberale parlementariërs wat geglo het in ’n demokratiese 

staatsbestel.

C. 
mense naby die Keiser wat in die tradisionele Japannese 
kultuur van die goddelike reg van die Troon geglo het.

D. 
groep militêre leiers wat die beheer van die land wou 
oorneem.

5.1.5 Die Duitse inval in Pole op 1 September 1939 was die direkte gevolg van.

A. Die mislukte samesprekings tussen Mussolini, Chamberlain en Hitler tydens die sogenaamde “tweede München”.

B. Volgehoue weiering van Pole om aan Hitler se eise met betrekking tot Danzig en die Poolse Korridor toe te gee.

C. Die Brits-Franse Ultimatum aan Duitsland.



D.
Die mislukte pogings om ’n nie-aanvalsverdrag tussen 



Duitsland en Rusland te sluit.
(2)

(2)


Kies die item wat NIE by die volgende stellings PAS NIE.  Skryf slegs die 
nommer van die vraag en langsaan die letter van die item WAT NIE PAS NIE 
in u antwoordboek neer.



5.1.6
Ekonomiese kenmerke van die Groot Depressie (1929 – 1932) in 


Duitsland:

A. Die afname in handel en produksie het dit vir Duitsland onmoontlik gemaak om homself te onderhou

B. Daar was ’n verlaging in pryse en lone.

C. Die laer pryse het produksiekoste verlaag, wat dit moontlik vir fabrieke gemaak het om ’n groot personeel in stand te hou, wat werkloosheid bekamp het.

D. Buitelandse lenings was nie meer beskikbaar nie.

5.1.7 Redes waarom die Britste eerste minister, Neville Chamberlain, ’n paai-beleid teenoor die aggressiewe Duitse buitelandse beleid gevolg het:

A. Die openbare mening in Brittanje was anti-oorlog, asook teen die stel van streng beleidseise aan Duitsland.

B. Die Britse ambassadeur in Berlyn het Chamberlain oortuig dat die Duitse gebiedseise gemaak word om die swakhede van sy weermag te verbloem.

C. Die nagevolge van die Eerste Wêreldoorlog en die Groot Depressie het die Britse ekonomie in ’n krisis gedompel wat tyd geverg het om te herstel.

D. Aangesien slegs ’n klein gedeelte van die begroting aan verdediging bestee is, was die Britse weermag swak voorberei vir oorlog.
(2)

(2)

5.1.8 Optrede teen Mussolini se inval in Abessinie:

A. Ekonomiese sanksies is deur die Volkebond teen Italië afgekondig

B. Die Hoare-Lavalplan is deur Brittanje en Frankryk voorgestel.

C. Italië is uit die Volkebond geskop.

D. Die Suezkanaal is deur Brittanje vir deurgang deur Italiaanse troepe gesluit.

5.1.9 Japan se doelstellings met die Amau-verklaring van 1934:

A. Slegs die Spil-moondhede is toegelaat om kolonies in die Ooste te besit.

B. Uitsluitlik Japan kon invloed in die Ooste uitoefen.

C. Geen buitelandse inmenging sou in die Ooste toegelaat word nie.

D. Dit was die Japannese eweknie vir die Monroeleer.

5.1.10 Vergaderings tussen Stalin, Roosevelt en Churchill is gehou in:

A. Moskou.

B. Teheran.

C. Potsdam.

D. Jalta.









       10 x 2 =
(2)

(2)

(2)

[20]

5.2
Skryf ’n sin waarin die volgende stelle items gebruik word en waarin die 
verband tussen hulle aangedui word.

5.2.1 Pearl Harbour ;  Generaal Tojo:  Die Japannese afvaardiging na Washington

5.2.2 Molotof:  Nie-Aanvalsverdrag (Moskou-ooreenkoms);  Brittanje

5.2.3 Chamberlain;  Tsjeggo-Slowakye;  Daladier

5.2.4 Atlantiese Handves;  Roosevelt;  Brits-Amerikaanse militêre samewerking.


5.2.5
Vatikaanstad;  Mussolini;  Pous
(2)

(2)

(2)

(2)

(2)

[10]

5.3
Kies die items in Kolom B wat met die items in Kolom A ooreenstem.  Skryf 
slegs die letter teenoor die ooreenstemmende nommer in u antwoordboek 
neer.


KOLOM A
KOLOM B


5.3.1 Anti-Kominternverdrag

5.3.2 Mϋnchen-ooreenkoms

5.3.3 Mussolini

5.3.4 Mantsjoerye

5.3.5 Oostenryk
A. Boheme en Morawië is aan Duitsland toegestaan.

B. Deur die Japannese Kwantung-leër binnegeval.

C. Anschluss

D. Duitsland en Italië

E. Is 1936 teenstrydig met die Verdrag van Versailles gemilitariseer.

F. II Duce

G. Duitsland en Japan

H. Sudeteland is aan Duitsland toegeken.










            5 x 2 = [10] 

Verwys na die Addendum.

5.4 Gebruik Dokument 1 (Verdrag van Versailles) en die Kaart (Duitse Gebiedsverliese, 1919) om die volgende vrae te beantwoord:

5.4.1
Wat is die naam van die gebied wat deur nommer 1 op die kaart 


aangedui word?  Klousules 42 en 43 verwys ook daarna.

5.4.2 Wat was die finale besluit aangaande die status van hierdie gebied in 1919?

5.4.3 Waarom het die vredemakers by Versailles op hierdie status vir die gebied besluit?


5.4.4
Watter Europese lande is aan die westelike grens van hierdie gebied 

geleë?
(1)

(1)

(2)

(4)

[8]

Verwys na die Addendum.

5.5
Gebruik Dokumente 1, 2 en 3, die Kaart en Spotprent 1 (“Ganspas”) om die 
volgende vrae te beantwoord:

5.5.1 In watter gedeelte van Duitsland loop die “gans”?

5.5.2 Waarom dra die “gans” wapens?


5.5.3
Watter gebeurtenis word deur die spotprent voorgestel?
(1)

(1)

(1)

5.5.4 
Van watter belang is die feit dat die “gans” op ’n papier met die 
woorde “Locarno” daarop, staan?

5.5.5 
Watter ander verdrag is ook deur hierdie optrede verbreek?  Motiveer 
u antwoord.

5.5.6 
Het Hitler die toestemming van die Reichstag gehad vir hierdie 
optrede?  Motiveer u antwoord.


5.5.7
Wat het Hitler gedoen om die gevoel van die Duitse volk te toets na 

hierdie stap?
(3)

(2)

(3)

(1)

[12]

Verwys na die Addendum.

5.6
Gebruik Dokumente 1, 2 en 4, sowel as Spotprent 2 (“Goeie Jagtog”) om die 
volgende vrae te beantwoord.

5.6.1 Klousule 2 van Dokument 2 verwys na die “afskaffing van die Vredesverdrae van Versailles en Saint-Germaine”.  Met watter land is die Verdrag van Saint-Germaine gesluit?

5.6.2 Watter houding het die Verdrag van Versailles (Klousule 80) van Duitsland verwag teenoor die land met wie die Verdrag van



Saint-Germaine gesluit is?

5.6.3 Wat was Hitler se planne met die land waarmee die Verdrag van Saint-Germaine gesluit is?

5.6.4 Watter TWEE persone word in die spotprent voorgestel?

5.6.5 Wat word met die opskrif “Goeie Jagtog” bedoel?

5.6.6 Wat is die betekenis van die kennisgewingbord met “Streng verbode” daarop?

5.6.7 Hoekom sê die een man vir die ander:  “Ek het nooit ’n skoot gehoor nie”?
(1)

(2)

(1)

(2)

(1)

(1)

(2)

[10]

Verwys na die Addendum.

5.7
Gebruik Dokument 3 om die volgende vrae te beantwoord.


Hierdie dokument beklemtoon ’n aantal baie vreemde aspekte van Duitsland 
as ’n totalitêre staat.  Hou hierdie aspek in gedagte wanneer die volgende vrae 
beantwoord word.

5.7.1 Wat was die Reichstag?

5.7.2 Wat is vreemd aan die feit dat Hitler die Reichstag toegespreek het?

5.7.3 Watter tipe wetgewing is deur die Reichstag in Nazi-Duitsland aanvaar?  Motiveer u antwoord.

5.7.4 Wat is eienaardig aan die sin “die uniform geklede afgevaardigdes het soos een man opgestaan en hul toestemming met ‘Heil’ laat hoor”?

5.7.5 Hoekom sou die vlae normaalweg halfmas op Heldedag in Nazi-Duitsland gehys word?


(1)

(2)

(2)

(4)

(1)

[10]

TOTAAL VIR AFDELING B:

TOTAAL:
[80]

[200]

ADDENDUM


Maak asseblief hierdie Addendum (bladsye 8 – 12) los en plaas dit langs die relevante vrae in Afdeling B vir maklike verwysing.


DOKUMENTE

Dokument 1: Verdrag van Versailles


Hierdie dokument bevat uittreksels uit die Verdrag van Versailles.  Die nommers aan die linkerkant van die dokument verwys na klousules van die Verdrag.


42   Duitsland is verbied om enige forte op te rig of te onderhou aan die linkeroewer van die Ryn en

dieselfde reëling het ten opsigte van die regteroewer, wes van ’n lyn wat 50 kilometer oos van die Ryn geloop het, gegeld.

43   In die gebied soos hierbo genoem, word die onderhoud en die plasing van militêre magte         

        of maneuvers van enige aard ….. op dieselfde wyse verbied.

45   As vergoeding vir die vernietiging van die steenkoolmyne in die noorde van Frankryk en as deel

van die totale skuld wat deur Duitsland betaal moes word a.g.v. skade wat berokken is gedurende die oorlog, sal Duitsland die steenkoolmyne in die Saarbekken aan Frankryk afstaan.

51   Die Hoof Kontraktuele Partye, in erkenning van Duitsland se morele verpligting om regstellende

aksie te neem a.g.v. wandade wat deur Duitsland in 1871 gepleeg is, waartydens die regte van Frankryk en die strewe van die bevolking van Elsas en Lotaringe geskend is deurdat hulle geskei is van hul vaderland ….. word die gebiede wat aan Duitsland afgestaan is ….. onder Franse soewereniteit herstel.

80 Duitsland sal die onafhanklikheid van Oostenryk erken en respekteer …..

87 Duitsland erken die algehele onafhanklikheid van Pole en staan alle regte en titels aangaande die grondgebied aan Pole af

160 Die Duitse Leër word beperk tot eenhonderdduisend man wat offisiere sowel as ondersteuningspersoneel in basisse insluit.  Die leër sal alleen aangewend word vir die handhawing van orde binne die gebied en vir die beheer oor grense.

(Bron:  Vrye vertaling uit Concon, C:  The Making of the Modern World)




Dokument 2:  Die 25-Punt Program van die Nasionaal Sosialistiese Duitse Werkers Party,  25 Februarie 1920


Hierdie is ’n uittreksel uit die oorspronklike 25-punt plan van die Nasionaal Sosialistiese Werkersparty.  Die nommers aan die linkerkant van die dokument verwys na die klousules in die plan.


Die program van die Duitse Werkersparty is beperk tot die bereiking daarvan.  Die leiers was nie van plan om enige nuwe doelstellings te formuleer nadat die aanvanklike doelstellings wat aangekondig is, bereik is nie. Sodoende sou slegs die ontevredenheid van die massas kunsmatig aangeblaas word om die voortbestaan van die party te verseker.

1 Ons dring aan op unifikasie van alle Duitsers om ’n groter Duitsland te vorm op grond van die selfbeskikkingsreg van alle nasies.

2 Ons eis gelykheid van regte vir die Duitse nasie in onderhandelinge met ander nasies, en die afskaffing van die Vredesverdrae van Versailles en Saint-Germaine.

3 Ons eis grondgebied en kolonies vir die doeleindes van voedselverskaffing en die vestiging van surplus bevolking.

(Bron:  Vrye vertaling van, Snyders, L.L.:  Fifty Major Documents of the Twentieth Century)




Dokument 3:  Die Opmars na die Rynland, 1936

(Uittreksel van ’n artikel in ‘The Times’, 9 Maart 1936)


Herr Hitler het die memorandum voorgelees aan die einde van ’n toespraak wat een-en-’n half uur geduur het.  Die Führer het die Ryksdag versoek om twee heilige geloofsverklarings af te lê:  eerstens,om die eer van Duitsland ten alle koste te beskerm;  tweedens om met nuwe ywer te werk aan Europese begrip, en spesifiek begrip vir Westerse nasies en Westelike bure.  Die verteenwoor-digers in hulle uniforms het soos een man opgespring en “Heil” uitgeroep.  Hy het toe aangekondig dat die Ryksdag ontbind sou word ten einde die Duitse volk die geleentheid te gee om hulle goed-keuring aan hom en sy kollegas vir hulle werk van die vorige drie jaar uit te spreek.  Generaal Göring, as president van die Ryksdag, het die ontbindingsbevel voorgelees .…. ’n Verkiesing sal op Sondag 29 Maart plaasvind, en dr Goebbels, die Minister van propaganda, is aangestel om die verkiesing te organiseer.

Terwyl die Führer met sy toespraak besig was, het troepe reeds van vroeg daardie oggend die gedemilitariseerde gebied binne gemarsjeer.  Volgens ’n verklaring is negentien bataljons voetsoldate, dertien artillerie-afdelings, twee vlugeskaders vegvliegtuie, en twee lugafweereskaders – in totaal ongeveer 25 000 tot 30 000 man –  binne die gedemilitariseerde gebied ontplooi.  Die plaaslike bevolking was natuurlik in die wolke.  Om veral ekonomiese redes, was die afwesigheid van die militêre basisse in die Rynland ’n seer punt, veral na die herinstelling van diensplig.

In Berlyn is die nuus blykbaar baie kalm ontvang, selfs in Nasionaal Sosialistiese Party-sirkels.  Onder gematigde en verantwoordelike groepe was daar verbystering oor die besluit om die Rynland in te neem.  Nogtans is vlae op die versoek van dr. Goebbels gehys ter viering van die finale hervestiging van Duitse vryheid en onafhanklikheid en daardeur die eer van die Duitsers.  Die vlae moes in opdrag van dr. Goebbels ook vandag, die Duitse Wapenstilstandsdag, gehys word om uitdrukking te gee aan ’n gevoel van eenheid met die mense wat in die oorlog gesterf het en wie se opoffering nou nie meer tevergeefs was nie.  Die vlae wat op Heldedag gewoonlik halfmas gehang het, is nou tot bo gehys.  Groot groepe het gedurende die dag buite die Kanselierskantoor versamel en in die aand het die SA ’n flitsligmars langs Wilhelmstrasse gereël  terwyl Herr Hitler die saluut ontvang het.
(Bron: Vrye vertaling uit Wroughton, J and Cook, D: Documents on World History 2,
1919 on present day)




Dokument 4:  Die Hossbach Dokument, 5 November 1937



Tydens ’n geheime vergadering op 5 November 1937, het Hitler sy praktiese stappe vir aggressiewe optrede teen ander lande uitgesit.  In die notule van hierdie vergadering met sy mili-têre leiers, het Kolonel Hossbach genotuleer hoe Hitler reeds twee jaar voor die uitbreek van die vyandelikhede beplan het om oorlog te voer.
Die Führer het verklaar:  Die doel van die Duitse beleid is die veiligheid en bewaring van die voortbestaan van die Volk en die groei daarvan.  Dit bring gevolglik ’n probleem van ruimte…..  Die vraag is waar kan Duitsland grond teen die laagste prys verower.

Duitse politiek moet rekening hou met sy twee gehate vyande, Engeland en Frankryk, vir wie ’n sterk Duitse oormag in die middel van Europa onuitstaanbaar sou wees.  Beide hierdie state sal in Europa en oorsee die versterking van Duitsland teenstaan, en met hierdie standpunt sal hulle die ondersteuning van alle partye geniet …..

Om die militêr-politieke posisie te verbeter, moet ons eerste doel wees om Tsjeggo-Slowakye en Oostenryk gelyktydig te verower en sodoende enige bedreiging vanaf die flanke wanneer ’n moontlike weswaartse aanval geloods word uit te skakel.

(Bron:  Vrye vertaling uit Snyder, L.L.:  Fifty major documents for the Twentieth Century)

